
 
З А П И С Н И К 

Од петиот состанок во 2012 година на Комисијата на Агенцијата за електронски комуникации 
одржан на 22.03.2012 година со почеток во 16:00 часот  

 Петиот состанок на Комисијата на Агенцијата за електронски комуникации, свикан од 
Претседателот на Комисијата се одржа на 22.03.2012 година во просториите на Агенцијата за 
електронски комуникации. 

На состанокот присустуваа: 

1. Претседател на Комисијата г-ѓа Гордана Клинчарова 
2. Членот на Комисијата г-н Петар Есмеров, 
3. Членот на Комисијата г-н Горан Велинов, 
4. Членот на Комисијата г-н Славе Веловски, 
5. Членот на Комисијата г-н Газменд Ајдини, 
6. Директорот на АЕК г-н Роберт Орданоски, 
7. Шефот на кабинет на Директорот г-н Владимир Ристевски 
8. Соработникот за правни работи во својство на записничар г-ѓа Бојана Стефановска; 

На состанокот беше предложен и усвоен следниот дневниот ред: 

1. Усвојување на записникот од четвртиот состанок на Комисијата на АЕК оддржан на 
07.03.2012 г. и усвојување на дневниот ред; 
Записникот и дневниот ред беа едногласно усвоени; 

2. Презентација на Годишниот извештај за работата на АЕК за 2011 година; 
Со  презентација на годишниот план започна раководителот на секторот за радиокомуникации кој 
меѓу другите тековни работи, истакна дека секторот има направено измени на Правилник за формата 
и содржината на барањето за издавање на одобрение за користење на радиофреквенции. Врз основа 
на измените на ЗЕК направени се измени на Планот за доделба и користење на радиофреквенции. 
Подготвен е и донесен Правилник за начинот и условите за одредување на зоната на електронската 
комуникациска инфраструктура и придружните инфраструктурни капацитети и средства, како и на 
заштитната зона и радио коридорот, и обврските на инвеститорот. Подготвена е нацрт верзија на 
Правилник за начинот на пресметка на годишниот надоместок за користење на радиофреквенции. 
Исто така подготвени се измени на Планот за доделување и користење на радиофреквенции и истите 
се усвоени и објавени на веб страната на АЕК. Објавен е Јавен повик за заинтересираност за 
доделување на одобренија за користење на радиофреквенции за изградба на јавни комуникациски 
мрежи. Објавен е јавен повик за изјавување на интерес за доделување на радиофреквенции од 
радиофреквенцискиот опсег 470 -790 MHz за оператор на дигитален терестријален систем. 
Пристигнатите писма на интерес ќе се користат при изработка на финалната стратегија за доделба на 
преостанатите 3 мултиплекси.  
 Секторот за телекомуникации ги презентираше своите активности меѓу кои беа истакнати 
учеството во подготовка на Правилник за Нотификација, Правилник за начинот и условите за 
одредување на зоната на електронската комуникациска инфраструктура и  придружните 
инфраструктурни капацитети и средства, како и на заштитната зона и радио коридорот, и обврските 
на инвеститорот, изработка на Правилник за техничките, употребните и другите услови за одредени 
типови на електронски комуникациски мрежи и електронска комуникациска инфраструктура и 
придружни инфраструктурни капацитети и средства; Ревидирање на базата на нотификација: работа 
со Службата за Информатика за делот поврзан со Сектор Телекомуникации а се однесува на Базата 



на Нотифицирани субјекти, усогласување на ставови и насоки на работа, Измени на Правилник за 
радио опрема и телекомуникациска терминална опрема. 
 Секторот за анализа на пазар како најзначајни активности ги истакна Развој и 
имплементација на Bottom- up LRIC модел за – фиксна телефонија и мобилна телефонија; 
Пресметување на пондериран просечен трошок на капиталот (WACC) за Македонски Телеком, Т-
Мобиле и Оне, ВИП; Активности поврзани со определување на цени на  услуги за завршување на 
СМС во јавни мобилни комуникациски мрежи (големопродажен пазар); како и Проект -
Консултантски услуги за надгра-дба на методоло-гија за регулирање на малопродажни цени- развој и 
имплементација на margin squeeze модел за услуги врзани во пакет. 
Секторот за контрола и мониторинг на радиофреквенции истакна дека Радиомониторингот е 
вршен од фиксните станици, со мобилната и портабл станиците на однапред определени локации 
како и на локации за решавање на пречки на територија на Република Македонија. За утврдените 
неправилности – работа без Одобрение за користење на радиофреквенции, отстапување од 
параметрите дадени во Одобренијата за користење на радиофреквенции како и за други 
неправилности од технички и експлоатациони услови; Решавањето на пречките во 
радиокомуникациите имаат приоритет во работата на АЕК, а истите се решават со претходно 
утврдување на причините поради кои се настанати по пат на радиомерења (мониторинг) на 
соодветни локации и со други анализи и истражувања. 
 Секторот за правни работи ги наброја активностите за 2011 и тоа учество во подготовка на 
решенија за бришење на нотифицирани субјекти; Решенија за измена,пренос и отповикување на 
одобренија за користење радиофреквенции; Решенија –наредба; Решенија за забрана за користење 
радиофреквенции; Решенија за користење на ТК опрема; Решение за утврдување на годишен 
надоместок за надзор на пазар; Предупредувачки известувања по записник; Предупредувачки 
известувања за недоставување квартален извештај; Предупредувачки известувања за недоставување 
на стандарден претплатнички договор; Предупредувачки известувања за недоставен извештај за 
вкупен годишен приход; Прекршочни пријави за користење радиофреквенции без одобрение; 
Прекршочни пријави за недоставување квартални извештаји; Прекршочни пријави за недоставување 
на вкупен годишен приход; Одговор на тужби до Управен суд; Одговор на жалби; Жалби; 
Дополнувања на барања по прекршочни пријави; Предупредувачки известувања за дополнување на 
нотифицирани субјекти. 
 Сектор за информатичко работење како најзначајни активности ги истакна изработката на 
интегрираниот информационен систем, учеството во изработка на web порталот, воведување на 
електронски приговори, во подготовка на системот за преносливост на броеви и многу други 
тековни активности во служба на оддржување на системот во агенцијата. 
 Секторот за финансиско работење и сметководство ги информираше членовите на 
комисијата дека надворешната ревизија заврши со својата работа и дека извештајот ќе го достават 
утре и заради негово детално разгледување се закажа нареднен состанок за 28.03.2012 со почеток во 
18:00 часот.  

3. Барање на согласност за спроведување на постапка за набавка на оргинал тонери со 
барање на прибирање на понуди со објавување на оглас  (повеќе годишна набавка); 

Беше дадена согласност за ваквиот вид на набавка. 
4. Барање за измена на Планот за јавни набавки за 2012; 

Беше дадена согласност за ваквиот вид на набавка. 
5. Барање на согласност за спроведување на постапка за набавка на услуги – 

евидентирање и дигитализација на документарен материјал и архивска граѓа на АЕК 
за период од 01.07.2005 до 31.12.2011 година; 

Беше дадена согласност за ваквиот вид на набавкa имајќи во предвид дека истата е потребана за 
спроведување на DMS (Document Management System). 

6. Разно; 
Од членовите на комисијата беше побарано од службите на агенцијата да испратат повторно 

барање односно ургенција до ЗОО Скопје за добивање на информација за искористување на 
средствата по основ донација. Исто така побараа материјалите за комисија да се пуштаат минимум 
два дена пред седницата како би имале доволно време за разгледување на истите. За наредната 
седница како точки на дневен ред да биде измената на Статутот на АЕК и разгледување на 
ревизорскиот извештај. 



 
Состанокот заврши во 20:30 часот. 

Гордана Клинчарова, Претседател 

Петар Есмеров, член 

Горан Велинов, член 

Славе Веловски, член 
 
Газменд Ајдини, член 
 
Наш број ____________ 

Скопје ______________ 


